R E L A C I O N
PËR PROJEKLIGJIN 
“PËR PER ADMINISTRIMIN E PASURIVE TË SEKUESTRUARA DHE KONFISKUARA”
I. QËLLIMI I PROJELIGJIT DHE OBJEKTIVAT QË SYNOHEN TË ARRIHEN
Projektligji ka për qëllim të përmiresoje procesin e miradministrimit të pasurive të sekuestruara dhe konfiskuara. Çështja e administrimit të pasurive është diskutuar shumë në forumet ndërkombëtare dhe rajonale. Standardet përkatëse ndërkombëtare theksojnë se juridiksionet duhet të kenë mekanizma ligjore për të menaxhuar në mënyrë efektive pasurit e ngrira dhe të konfiskuara, në pritje të një vendimi të formës së prerë. (UNCAC, neni 60, Konventa e Varshavës, neni 6). 

Për të administruar me sukses pasuritë ekziston një trend në rritje sipas të cilit juridiksionet duhet të krijojnë një zyrë qendrore kombëtare të administrimit të pasurive si nevojë për të administruar pasurit "e vështira", për shembull kafshët, kompanitë, fondet e besimit dhe pasuritë e paluajtshme hipotekore, qoftë për rastet e brendshme por edhe nisur nga kërkesat e shumta të institucioneve nderkombetare gjithnjë në rritje. Pa akte normative, mekanizma të përshtatshëm,  struktura dhe bashkëveprim mes tyre, sekuestrimi dhe konfiskimi jane një proces i paplotësuar dhe joefektiv. 

Ashtu si me shumë aspekte të procesit të rikuperimit të pasurive, Shqipëria është strukturuar mirë në lidhje me administrimin e pasurive, megjithëse nevojiten zhvillime të mëtejshme për të maksimizuar ekzistencën e AAPSK-së dhe për ta shfrytëzuar plotësisht këtë burim, në përputhje me praktikat më të mira.
Agjencia për Administrimin e Pasurive të Sekuestruara dhe të Konfiskuara (AAPSK) është një agjenci administrative e ngritur në kuadër të Ministrisë së Financave. Funksioni i saj kryesor është administrimi i pasurive pas sekuestrimit deri në kthimin e tyre ose konfiskimin përfundimtar, sipas vendimeve të gjykatës. Megjithatë, AAPSK-ja në baze të VKM  nr. 687, dt. 05.10.2011 “Për Organizimin, Kompetencat dhe Funksionimin e Agjencisë së Administrimit të Pasurive të Sekuestruara dhe të Konfiskuara, si dhe mënyrën e administrimit të pasurive të sekuestruara dhe të konfiskuara”, i ndryshuar, kryesisht administron pasuritë e sekuestruara/ konfiskuara vetëm sipas ligjit 10192/2009 “Për parandalimin dhe goditjen e krimit të organizuar, trafikimit, korrupsionit dhe krimeve të tjera nëpërmjet masave parandaluese kundër pasurisë”, i ndryshuar, ndërkohë që pasuritë e sekuestruara/ konfiskuara në procesin penal i mbesin për administrim Gjykatës, e cila i vetëmenaxhon ose ia cakton administrimin një burimi të jashtëm dhe në shume raste, mbesin të pa administruara fare dhe në mëshirë të fatit. 

Si një institucion plotësisht funksional, me staf dhe me fonde, AAPSK-ja kombëtare duhet të administrojë të gjitha pasuritë e sekuestruara, qoftë civile dhe penale, për të qenë plotësisht efektive. Por Gjykatat e Rretheve gjyqësore nuk janë të detyruara tja kalojnë AAPSK-së për administrim, pasuritë që sekuestrohen / konfiskohen gjatë proceseve penale që ato zhvillojnë, pasi nuk ka një ligj që t’i detyrojë t’a bëjnë. 

Për rrjedhoje, vjen si domosdoshmëri miratimi i këtij projekt-ligji “Per administrimin e pasurive të sekuestruara dhe konfiskuara”.  

Strukturat e zbatimit të ligjit dhe prokurorët shqiptarë, si dhe vlerësuesit e jashtëm kanë raportuar një nivel të lartë të konfuzionit të roleve dhe strukturave brenda procesit të konfiskimit të pasurisë në Shqipëri. Përqendrimi i administrimit të të gjitha pasurive do ta lehtësonte këtë nga pikëpamja e administrimit të pasurive. Ai gjithashtu lejon stafin Brenda AAPSK-së të ndërtojë nivelin e ekspertizës për të qenë plotësisht efektiv.
II. VLERËSIMI I PROJELIGJIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE
Ky projektligj (është apo nuk është) parashikuar në Programin e Përgjithshëm Analitik të Projektakteve të Ministrisë së Financave dhe Ekonomisë për vitin 2018.
III. ARGUMENTIMI I PROJEKLIGJIT LIDHUR ME PËRPARËSITË, PROBLEMATIKAT, EFEKTET E PRITSHME

Projektligji “Për administrimin pasurive të sekuestruara dhe konfiskuara” synon, në radhë të pare, të ngrejë në një nivel më të lartë të gjithë procesin aktual të administrimit të pasurive, duke vendosur në themele ligjore procedurën që ndjek Agjencia, që nga momenti i parë i ekzekutimit të Vendimit të sekuestros, me marrjen në dorëzim të pasurive që do të administrohen, duke vijuar më pas me menaxhimin e tyre, sipas mënyrave dhe formave specifike në varësi të llojit të pasurisë, e duke mbyllur qarkun e administrimit, me anë të procesit të destinimit përfundimtar të pasurive që konfiskohen.

Një objektiv tjetër është ai i përfshirjes së të gjitha pasurive që sekuestrohen dhe konfiskohen (si në procesin penal ashtu edhe në atë parandalues) në fushën e veprimit të AAPSK-së, duke e përqendruar administrimin e të gjitha pasurive me prejardhje të paligjshme në një institucion të vetëm.

Synim tjetër madhor, i cili përmbush një rekomandim të rëndësishëm të disa eksperteve ndërkombëtarë, është edhe shtimi i kompetencës për shitjen e pasurive të luajtshme, të cilat prishen, amortizohen apo u bie vlera shpejt, qysh në fazën e sekuestrimit, duke mos pritur vendimin përfundimtar të konfiskimit. Përdorimi i kësaj procedure do të bënte që vlera e realizuar nga shitja e pasurisë të ruhej në një llogari bankare të veçantë, e në rast revokimi të sekuestrimit t’i kthehej pronarit të ligjshëm, ndërsa në rast konfiskimi të kalonte në buxhetin e shtetit. Shitja e parakohshme e këtyre pasurive të sekuestruara do të sillte një përfitim për të gjithë, pasi jo vetëm ruhet vlera momentale e pasurisë së luajtshme (autoveturë, pajisje teknologjike dhe IT, gjë e gjallë, etj), vlerë e cila do të humbte fare, në qoftë se këto pasuri do të mbaheshin deri në përfundim të afateve procedurale gjyqësore, por edhe shkurton ndjeshëm shpenzimet e Agjencisë për ruajtjen dhe mirëmbajtjen e tyre.

Së fundmi, synohet që ky të shërbejë edhe si ligj organik për Agjencinë e Administrimit të  Pasurive të Sekuestruara dhe të Konfiskuara, duke përcaktuar me norma ligjore organizimin, funksionet dhe kompetencat e saj.
IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR
Përgatitja e projektligjit është bazuar në nenet 78 dhe 83 pika 1 të Kushtetutës së Shqipërisë, ne perputhje me ligjin 10192/2009 “Për parandalimin dhe goditjen e krimit të organizuar, trafikimit, korrupsionit dhe krimeve të tjera nëpërmjet masave parandaluese kundër pasurisë”, i ndryshuar.
Në të gjitha Raportet ndërkombëtare që kanë të bëjnë me Marrëveshjen e Stabilizim-Asociimit është venë theksi gjithmonë e më shpesh në “Fuqizimin dhe Përmirësimin e strukturës së AAPSK-së”. Po ashtu vlerësimi i 4-t i MONEYVAL, si dhe Plani për zbatimin e rekomandimeve të lëna pas këtij vlerësimi (IO.8, pika V
), kanë përcaktuar qartë nevojën për shtimin e kompetencave të AAPSK-së, duke përfshirë brenda saj administrimin e të gjitha pasurive me prejardhje kriminale. 
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Ky projekakt (nuk synon apo synon) përafrimin me acquis communautaire.
VI. PËRMBLEDHJE SHPJEGUESE E PËRMBAJTJES SË PROJEKTAKTIT

Projekligji është i ndarë në VII krerë dhe 35 nene.

Kreu I. DISPOZITA TË PËRGJITHSHME.
Në nenin 1.Objekti. 
Në nenin 2. Qellimi.

Në nenin 3. Fusha e zbatimit .

Në nenin 4. Perkufizime. 
Në nenin 5. Parimet e pergjitheshme.

Kreu II. ORGANIZIMI, FUNKSIONIMI DHE KOMPETENCAT EAGJENCISËSË ADMINISTRIMIT TË PASURIVE TË SEKUESTRUARA E TË KONFISKUARA.
Në nenin 6. Organizimi dhe funksionimi. 

Në nenin 7. Buxheti. 
Në nenin 8. Kompetencat dhe përgjegjësitë. 
Në nenin 9. Kryeadministratori.

Në nenin 10. Administratori kordinator.

Në nenin 11. Administratori i pasurisë së sekuestruar

Në nenin 12. Administratori i pasurisë të bllokuar e të sekuestruar me urdhër administrative.

Në nenin 13. Administratori i pasurisë së konfiskuar

Në nenin 14. Në referim të neneve 11,12,13 percaktohen te drejtat dhe detyrat e administratorit ne raport me gjykaten dhe institucioneve te tjera qe marin pjese ne proces.  

Në nenin 15. Raportimi.
Kreu III. ADMINISTRIMI I PASURIVE TË SEKUESTRUARA

Në nenin 16. Marrja në dorëzim e pasurisë së sekuestruar me vendim të gjykatës kompetente.
Në nenin 17. Marrja në dorëzim e pasurisë së sekuestruar me urdhër administrative.
Ne nenin 18. Sigurimi I pasurise.

Ne nenin 19. Administrimi I pasurise paluajtshme
Në nenin 20. Administrimi i pasurisë së luajtshme.
Në nenin 21. Kalimi i të drejtave reale për pasuritë e sekuestruara
Në nenin 22. Dorëzimi i pasurive në rastet e revokimit të masës së sekuestrimit

Kreu IV. ADMINISTRIMI I PASURIVE TË KONFISKUARA.

Në nenin 23. Kalimi i pronës në favor të shtetit

Në nenin 24. Komiteti Këshillimor Ndërinstitucional i Ekspertëve për Masat Kundër Krimit të Organizuar.

Në nenin 25. Destinimi dhe mënyra e përdorimit të pasurive të konfiskuara
Në nenin 26. Përdorimi i mjeteve monetare të sendeve të konfiskuara
Në nenin 27. Tjetërsimi dhe dhënia në përdorim.

Në nenin 28. Raportimi periodik në Këshillin e Ministrave.
Kreu V. TË ARDHURAT DHE SHPENZIMET PËR ADMINISTRIMIN E PASURIVE TË SEKUESTRUARA E TË KONFISKUARA
Neni 29. Të ardhurat nga administrimi i pasurive të sekuestruara e të konfiskuara.

Neni 30. Shpenzimet për administrimin e pasurive të sekuestruara e të konfiskuara.

Neni 31. Përballimi i shpenzimeve të administrimit që lindin nga administrimi i pasurive të sekuestruara.

Neni 32. Përballimi i shpenzimeve të administrimit që lindin nga administrimi i pasurive të konfiskuara.
Kreu VI. REGJISTRI ELEKTRONIK I PASURIVE TË SEKUESTRUARA E TË KONFISKUARA
Neni 33. Regjistri elektronik 
Kreu VII. DISPOZITAT E FUNDIT.
Neni 34. Dispozitë kalimtare.

Neni 35. Aktet nënligjore
Neni 36. Shfuqizime
Neni 37. Hyrja në fuqi
VII. INSTITUCIONET DHE ORGANET QË NGARKOHEN PËR ZBATIMIN E AKTIT

Për zbatimin e këtij projektligji ngarkohet Ministria e Financave dhe Ekonomisë dhe AAPSK. 
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Projektligji është hartuar nga Ministria e Financave dhe Ekonomisë dhe Agjencia e Administrimit te pasurive te Sekuestruara dhe Konfiskuara. 
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Miratimi i Projekt ligjit dotë shoqërohet me kosto financiare të pritshme. Kjo do të kërkojë fonde shtesë nga buxheti i shtetit për vitin 2019 dhe në vazhdim.  Kostot e drejtpërdrejta për sektorin publik do të përbëjnë totalin e fondeve nga buxheti i shtetit .
Përcaktimi i saktë i kostos financiare për vitin 2019 ka të bëjë me plotesimin e numrit të punonjësve të parashikuar në projekt strukturen e re e cila i është bashkëlidhur relacionit që shoqeron projekt-ligjin. 

Miratimi i projektstrukturës së propozuar do të ketë efekte financiare. Zëri paga dhe sigurime shoqërore planifikohet me  rritje krahasuar me vitin 2018 në shumen 13.000 leke, (e shprehur në 000/lek) pasi në strukturen e planifikuar kemi rritje të numrit të stafit të AAPSK-së, nga 8 në 19 punonjës.

Miratimi i struktures së re të propozuar nga AAPSK-ja , do tëë bejë të domosdoshme zgjerimin me zyra të reja, pasi ështe paraparëe një shtesë prej 11 punonjesish në strukturë.  Zyrat aktuale nuk janë të mjaftueshme për shtesen e punonjesve të rinj, prandaj kërkohet që AAPSk-ja të vendoset ne ambjente të tjera zyrash që plotesojnë nevojat e reja në burime njerëzore.

Për këtë qëllim, kërkohet që në planin afat mesëm 2019-2020, të buxhetohen  6,000 leke,

(e shprehur ne 000/lek) për paisje zyrash si kompjutera, tavolina pune etj,njëkosisht kërkohet që në shumen e investime të sipërcituar, të perfshihet edhe blerja e një automjeti të ri, kjo me aresyetimin se rritja e volumit të punës si rezultat i marrjes në dorezim të pronave të sek/konf, do të shoqerohet edhe me rritjen e administratoreve  dhe mjeti aktual që ka në perdorim AAPSk-ja, nuk është i mjaftueshem për të përballuar volumin ne rritje të punës. Aktualisht në planin e investimeve  të vitit 2019, AAPSK-ja, nuk ka të planifikuar investime. 

Megjithë planifikimin e shtesës së numrit të punonjësve të AAPSK-së në strukturë, shpenzimet operative planifikohen  të njejta edhe për vitet në vazhdim

Përfundimisht në mënyrë të detajuar planifikimi i shpenzimeve të pritshme për AAPSK-në, në rastin e miratimit të projekt strukturës së re, do të paraqitej si në tabelën e mëposhtme.

Planifikimi në Buxhet në  000/ lekë
	Viti 2018
	Viti 2019
	Viti 2020
	Viti 2021

	Realizimi 
	I pritshmi
	I pritshmi
	I pritshmi

	Paga + Sig.  6,200
	Paga + Sig.  19,000
	Paga + Sig.  19,000
	Paga + Sig.  19,000

	Shpenz Op.  6,000
	Shpenz Op.  6,000
	Shpenz Op.     6,000
	Shpenz Op.  6,000

	Investime     1,500
	Investime       6,000
	Investime        0
	Investime          0

	Totali     13,700
	Totali            31,000
	Totali            25,000
	Totali            25,000


Në perputhje me tabelen e mesiperme, do te kemi:    

-a Planifikim sipas natyres së shpenzimeve në /000 lekë:

1.Pagat dhe sigurimet shoqerore planifikohen ne shumen 23.000

2.Shpenzime operative planifikohen ne shumen 6.000.

3.Shpenzime per investime planifikohen ne shumen 6.000.

Zeri paga dhe sigurime shoqerore planifikohet me  rritje krahasuar me te priteshmin 2018 ne shumen 13.000 (e shprehur ne 000/lek) pasi ne strukturen e planifikuar kemi rritje te numrit të stafit te AAPSK-së nga 8 në 19 punonjës.

-b Shpenzime operative jane planifikuar te njejta me ato të  vitit  2018.

-c-Shpenzime për investime në 000/lek janë   planifikuar  si me poshte :

1. Pajisje elektronike në shumën 1,460 .

2. Pajisje zyre ne shumën 945 .

3. Blerje autoveturë në shumën 3,500 .
MINISTËR
Anila Denaj
� V.	Zgjerimi i kompetencës së autoritetit për menaxhimin e aseteve dhe rritja e burimeve për menaxhimin e pronës së sekuestruar ose konfiskuar në kuadrin e regjimit të KPP-së.





Relacion shpjegues për projekligjin “Për  administrimin e pasurive të sekuestruara dhe konfiskuara”

